
Tolosa kolorez mozorrotu da
INAUTERIAK 2008  Atzokoan kaleak karrozen kolorez
jantzi ziren, goiz guztian zehar eguraldia lagun izan zutela

GAUR  Astelenita eguna da; aisialdi taldeek azken asteetan
prestatu dituzten dantzak kalera aterako dituzte4-5

Irudimenez beteriko mozorroak eta karrozak ikusi ziren atzo Tolosako kaleetan. I. TERRADILLOS

›› GARRAIO PUBLIKOA

Gaur
]Hiribusa.
- San Frantzisko- Geltoki- Berazu-
bi- Iurre- Iurreamendi- Usabal- in-
dustrialdea- Amarotz- San Blas-
Iparragirre- Zabalarreta- Kondea-
neko aldapa- Klinika- Zumalaka-
rregi- San Frantzisko: 07:30etik
22:00etara.
- Zubi Berria- Usabal- industrial-
dea- Amarotz (behean)- Kondea-
neko aldapa- Zubi Berria 10:30etik
14:30era eta 16:00etatik
22:00etara. 
]Tolosaldea Bus.Gaueko zerbi-
tzu berezia: 
- Tolosa (Zumardi Txikia)- Iurre-
Amarotz- Alegia- Amezketa-
Ikaztegieta 00:00etan,
02:00etan eta 03:30ean.
- Tolosa (Zumardi Txikia)- Iurre-
Amarotz- Ibarra- Berrobi- Eldua-
Elduain- Berastegi 01:00etan,
02:45ean eta 04:15ean.
]TSST.ZERBITZU BEREZIA:
- Tolosa (Santa Klara)- Anoeta-
Irura- Villabona- Zizurkil- Asteasu
23:30etik 04:30era 30 minutuero.
- Asteasu- Zizurkil- Villabona- Iru-
ra- Anoeta- Tolosa 23:00etatik
04:00etara 30 minutuero.
- Tolosa- Donostia zuzenekoak:
07.10, 08:20, 09:30, 13:55, 15:00,
19:10.
- Donostia- Tolosa zuzenekoak:
07:45, 09.00, 13:10, 14:30, 18:30,
19:50.
GAUEKO ZERBITZUA: 
- Tolosa- Irura- Villabona- Ando-
ain- Lasarte: 00:00etatik
06:00etara orduero.
- Tolosa-Añorga- Rekalde- Do-
nostia: 00:00etatik 07:00etara,
orduero.
- Donostia- Lasarte- Andoain- Vi-
llabona- Irura- Tolosa: 21:15, 21:30,
21:45, 22:15, 22:45.
]Trena.
- Eguneko ohiko ordutegiaz gain,
errefortzu zerbitzua izango da:
Donostia-Tolosa: 22:03, 22:41.
Brinkola- Tolosa: 22:50.
- Gaueko zerbitzu berezia:
Tolosa- Irun: 01:00, 03.00, 05:00,
05:55.
Tolosa- Donostia: 02:00, 03:50,
04:55.
Tolosa- Brinkola: 03:10, 05:20.

›› GUARDIAKO FARMAZIAK
] Ibarra. Iturrioz, I. Euskal Herria, 3.
943 670915.
]Leitza. Campos, M.Z. Elbarren,
52. 112.

@ Bideoak eta irudiak. 
Aurtengo Inauterietako iru-

di guztiak bildu ditu TOLOSALDEKO

ETALEITZALDEKOHITZAk bere web-
gunean eta egunez egun dauden
ekitaldi garrantzitsuenak bideoe-
tan bildu ditugu. Sartu eta gozatu
une onenekin. Bertan daudenen-
tzat zein Tolosara etorri ezin eta
kanpoan zaudetenontzat Inaute-
riekkin gozatzeko aukera ezin ho-
bea eskaintzen du TOLOSALDEKO

ETALEITZALDEKOHITZAk. 
www.tolosaldekohitza.info

Gizonezko bat
hil da bere auto
barruan
Villabonako
Otsabi auzoan 

Ezbeharra ›› Gorpua erabat
kiskalita zegoen, autoak su
hartu ondoren; Ertzaintzak
ikerketa jarri du martxan

ERREDAKZIOA

Atzo, 12:00ak aldera, Villabonako
Otsabi auzoan su hartuta zegoen
auto bat topatu zuten. Bere barne-
an gizonezko baten gorpua topatu
zuten, erabat kiskalita.

Ertzaintzak informatu zuenez,
Hernaniko Ertzainetxeko agente-
ak bertaratu ziren. Abiatu duten
ikerketaren ondorioz autoa hilik
topatu duten gizonezkoarena da
(28 urteko Pasaiako gizonezko
bat).

›› EGITARAUA

GAUR
]09:00.Txarangen irteera.
]10:30.Plaza Berrian 
sokamuturra.
]11:00.Karrozen eta konpartsen
irteera.
]16:00.Kalejira Poca Tripa, 
Tolosano eta Arco Iris txarange-
kin, Plaza Zaharretik 
zezen-plazara.
]16:30.Zezenak zezen-plazan;
txarangak ariko dira plazan bertan
ikuskizuna alaitzen. Ondoren, ka-
lejira.
]19:00.Dantzaldia Berdura 
Plazan Poca Tripa, Tolosano eta
Arco Iris txarangekin.
]19:30.Zerkausian Trikutxiki
diskojaia.
]21:30. Iturritxiki Plazatik zezen
suzkoa irtengo da.
]23:30.Plaza Berrian Trikujai 
diskojaia.
]23:30. Incansables eta 
Bonberenea txarangak kalez kale
ariko dira.

BIHAR
]06:00.Udal Txistulari Bandak
Alborada joko du Udaletxeko 
arkupeetan, Berdura Plazan eta
Felipe Gorriti Plazan.
]08:00.Pattar zezena zezen-pla-
zan. Ondoren kalejira.
]10:30.Plaza Berrian sokamutu-
rra, San Esteban txarangak 
alaituta.
]11:00. Karrozen eta konpartsen
irteera.
]15:45. Herriko txistulari bandak,
betiko ibilbidea eginez, Idiarena
pieza joko du.
]16:00. Kalejira Kabila, Veleta-
Aiz Orratz eta Txapel Handi 
txarangekin, Plaza Zaharretik 
zezen-plazara.
]16:30. Zezenak zezen-plazan;
txarangak eta txistulariak ariko
dira ikuskizun guztian zehar plaza
alaitzen. Ondoren, Kalejira.
]19:00. Dantzaldia Berdura 
plazan Kabila, Veleta-Aiz Orratz
eta Txapel Handi txarangekin.

]23:30.Incansables Zaharrak
txarangaren irteera.
]00:00.Sardinaren hiletakonpar-
tsaren irteera Gure Txokoa elkar-
tetik.



Herenegun gauean danborrada doinuak izan ziren nagusi Tolosako kaleetan. Talde ugarik hartu zuten parte. 23:30etik aurrera Mulambo eta kontzertuek ere bat egin zuten danbor soinuekin. ASIER IMAZ

Nekaezinen danborrada gau guztian 
Inauteriak›› Helduen danborradarekin 
Inauteri mozorrotuei hasiera eman zitzaion
herenegun, Zaldunita bezperan.

ASIER IMAZ

Arratsaldean haur danborrada
ikusteko aukera izan baldin bazen
herenegun, Zaldunita bezperan,
iluntzean helduen txanda iritsi zen
eta kaleak kainoi, danbor-jotzaile,
dantzari eta hauen traje elegante-
ez bete ziren. Batzuk hankekin

markatzen baldin bazuten musi-
karen erritmoa, danborradan par-
te hartu zuten tolosarrek, eskuekin
gau guztian Inauteriak makilka-
den doinuarekin alaitu zituzten.  

Urtero bezala, helduen danbo-
rradak eman zien hasiera Inauteri
mozorrotuei. Asteartitararte jaiek

kolore eta umore berezia berres-
kuratu zuten, beraz, Zaldunita
bezperan, danborradaren lehen
kolpeekin batera.

Triangulotik Alde Zaharrera
Galtzaundiren begiradapean el-
kartu ziren danbor guztiak
22:30ean, batzuk kainoi eta guzti
agertu zirelarik, eta elkarrekin hasi
ziren piezak joaz, beti ere, euren
ordezkarien aginduetara. Ondo-
ren Alde Zaharretik barrena Tolo-
sako kaleetan zabaldu ziren eta

amaieran, danbor-jotzaileak Tolo-
sako zirrikitu guztietan aurki zi-
tezkeen.

Mulambo eta kontzertuak
Danborradaren arrastoak gau
guztian zehar aurki zitezkeen he-
renegun, baina danbor jotzaileez
gain, Mulambo perkusio taldeko-
en kalejira eta Plaza Berriko kon-
tzertuetan ere jende ugarik hartu
zuen parte. 

23:30ak inguruan eta danborra-
daren kolpeak urrunean itzaltzen

sentitzen zirenean, Triangulon
Mulambo perkusio taldearen dan-
bor soinuak jarri ziren martxan.
Mulanboren atzetik jende andana
ibili zen kalejiran, goputza mugi-
tzeko arazo handirik gabe, perku-
sioen taupadaz.Ordu berean, Pla-
za Berrian Angelays, Evil Code eta
Homo Demens taldeen kontzuer-
tuak hasteko prest aurkitzen ziren. 

Musika doinuekin amaitzeko
eta betiko txaranga gustoko zute-
nek, Iraunkorrak eta Oriako txa-
rangez gozatu zuten.   

Errege-erreginak herritarrak agurtzen aritu ziren. Bala-gizonek ere ikuskizuna eskaini zuten Tolosako kaleetan. I. T. Goian, piratez jantzia, helduak nahiz gaztetxoak. Behean motorzaleak. I.T.

Ileapaindegi modernoa jarri zuten San Frantziskon. Txikiteroak eta Benidormera doazen jubiltuak ere handik zebiltzan, eta baita, Tolosako arraunlariak ere. I. TERRADILLOS

IRUDIMENAREN MAGIA
Karrozak eta konpartsak›› Kolorea, musika,
dantza... guztiak uztartu ziren atzo, Zaldunita
Egunean, mozorroen eta karrozen egunean.

N. LATABURU - I. TERRADILLOS 

Iritsi da aurtengo Zaldunita eguna
azkenean. Hainbeste lan egin on-
doren, gure mozorroak, karrozak,
konpartsak eta dantzak jendau-
rrean erakusteko unea iritsi zen
atzo.  

Goizeko Dianak eman zuen ka-
lera irteteko unea zenaren abisua.
Une horretatik aurrera, bezperan
prest utzitako mozorroak jantzi,
eta jendea kalera ateratzen hasi
zen pixkanaka. Eta pixkanaka bai-
ta ere giroa alaituz joan zen. Mozo-
rroa soinean eramateak lotsa gal-
duarazten duenez jendea ohikoa
baino umoretsuago egon ohi da,
eta egia da musika pixka bat nahi-
koa izaten dela giro hori alaitzeko.
Dena den, musika pixka bat baino
askoz gehiago egoten da Zalduni-
tan Tolosako kaleetan; erakusketa
edo azoka handi batean bihurtzen
da, eta hainbeste dago ikusteko
non begiek ez dute denbora nahi-
koa izaten guztiaz ederki gozatze-
ko. Karroza edo konpartsa bakoi-
tzak eskaintzen du ikuskizuna, eta
hau ederki landutako dantza saioa

izan daiteke, edota umorezko
emanaldi bat herriko edo atzerriko
gairen bat aitzakitzat hartuta. Eta
hauek badira ere pisu handiena
hartzen dutenak gero banakako
mozorroak daude, klasikoenetatik
irudimena landuta orijinaltasuna
bilatu nahi dutenetara. Beraz, osa-
gai hauekin guztiekin, hitz batean
defini genezake atzo ikusitakoa,
Inauteriak.

Erritmoa eta mozorro apartak
Triangulo plazan jarrita zegoen
begiak ederki ikusi ahal izan zituen
atzokoan ikuskizun guztiak. Han-
dik gertu, esaterako, San Frantzis-
koa elizan, Kristo gurutzatua eros-
teko aukera bazen, eta garai bateko
errege-erreginak ere bazebiltzan.
Hain ohikoak diren piratek ere
ezin zuten hutsik egin, eta motor-
zaleak, ile-apaintzaileak, arabiar
dantzak edota Benidormera doa-
zen jubilatuak. Euskal Herriko se-
lekzioaren partida ere ikusgai izan
zen, eta kirolarekin jarraituz, es-
tropadek ere bere lekua izan zuten
atzokoan Tolosan.

Goizeko zortzietan Plaza Zaharrean elkartu eta Alde Zaharra zeharkatu zuten atzo Txarangak, eta gainontzeko tolosarrek, atzo Dianan.ESTI EZEIZA

Nola ez gara
ba jeikiko
tolosarrak?
Inauteriak›› Jende ugari ibili zen atzo Dianan,
txarangaren atzetik kalejiran; gehienek soinean
pijama eta etxeko zapatilak zituzten.

ERREDAKZIOA

Norbait falta bazen Tolosan, Inau-
teriak direla ohartzeko, ziurrenik
atzo goizean konturatuko zen.
Izan ere, goizeko zortzietan, Txu-
pinazoa berriro bota behar zutela
zirudien Plaza Zaharrean. Txa-
ranga segituan hasi baitzen Jeiki
jeiki ohe hortatik gaur tolosarrak...
abestia jotzen.

Pijama soinean zutela, etxeko
zapatilekin eta lotarako burukoa-
rekin atera ziren gehienak kalera.
Begiak igurtziz, legamiak kentzen
lana zuten askok eta askok. Beste
batzuk berriz, festarako prest, mo-
zorroa jantzita zutela atera ziren
kalera. Dena den, urtero bezala, ez
ziren falta izan bezperatik parran-
dan zebiltzan «gaupaseroak».
Hauek, garagardoa eskuetan zute-
la, eta oraindik etxera joateko gogo
gutxirekin, txarangaren doinuei
hala moduz jarraituz, kalejirara
gehitu ziren.  

Eguna ongi hasteko, Andaluzia-
ko kantina batere bazegoen ibilbi-
dean, non jendeari azeitunak eta
ardo txuria banatzen zieten Zal-
dunita eguna ospatzeko.

Tolosako Auroroak
Goizean goiz, akordeoiak, biolin
eta perkusio instrumentuek har-
tuta,  Tolosako Auroroak kalera
atera ziren atzo kantatzera. Nafa-
rroan jai erlijiosoetan (Inmakula-
da, Eguberriak, Erregeak, Aste
Santua...) dagoen ohituretako bat
da. Non 06:00ak aldera ateratzen
diren Auroroak, musika eta kanta-
rekin. Tolosan iaz atera ziren le-
hendabiziko aldiz, eta aurten be-
rriz. Parte-hartzaileak Ero etxe,
Gure Txokoa, Txinparta... elkarte-
etako kideak dira. Gainera, horie-
tako batzuk, nafarrak. 

Paco Gereñuk letra berezia egin
zuen Tolosako Auroroentzat, eta
honela dio abestiak: Egun on Izas-
kungo izar ederra./ zuretzat lehen
eskaintza / ene ama./ Iñauteriak di-
rela eta/ ospatzeko presto ta alai
gaude, / zure babesa eta laguntza
eskatzeko / elkartuta hemen. / Bide
txarretik joango bagiñake / zure es-
kua luza.  /Hau da berri ona, jeiki to-
losarra / alaitu ta kanta hauxe da
eguna! / Trapu zaharrak jantzi / ta
orraztu gaberik / oihu leihotikan,
aupa Iñauteriak.

6 INAUTERIAK TOLOSALDEKO ETA LEITZALDEKO HITZA
ASTELEHENA, 2008KO OTSAILAREN 4A



18 Talai dantzari elkartu ziren atzo Amezketan. Haize bortitza zebilen eta faja ere galtzekotan izan zirenN. U.

Urtean behin ikusteko aukera izaten da
Abaltzisketako Txantxoen eta Amezketako
Talaien dantza saioa. Atzo izan zen egun hori,
herri hauetako Inauterietan.

Txantxoen
eta Talaien
zita alaia
NEREA URBIZU

H aizea zakar zebilen, go-
gor astindu zituen bazter
guztiak, eta hori, bai

Amezketako talaiek eta bai Abal-
tzisketako txantxoek nabaritu zu-
ten: beti bezain ondo aritu ziren
herriko dantzak egiten, baina ba-
tek baino gehiagok txapela galdu
zuen.

Goizean goizetik hasi ziren dan-
tzan eta baserriz baserri eskean,
puska biltzen. Herri guneetan jen-
dea zain izan zuten bi herrietan,
nola dantzatzen zuten eta zein giro
zeramaten ikusteko. Eta ikusleei
ez die penatu. Balkoietan jendea
ikustea ere erraza zen, musikak eta
oihuek iragartzen baitzuten dan-
tzariak zetozela.

Txantxoak Abaltzisketan
Txantxoek urteroko alaitasuna
mantendu zuten atzo ere. Meza
Nagusia entzun zutenen aurrean
fin aritu ziren abaltzisketar goiz-
tiarrak. Zortzi mutil gazteren koa-
drilak dantzatu zuen aldiro, trikiti-
lariaren, poltseroaren eta mozo-
rroaren laguntzaz. Poltseroak
lurra garbitu zuen saio bakoitza-
ren aurretik erratzarekin, ondoren
dantza bertan egiteko. Mozorroak
oilaskoren bat lapurtu zuela ere
entzun zen... 

Aurten Iñaki Gorostidi animatu
zen dantzatzen, nahiera, kapri-
txoa zuen nonbait: tabernako arro-
pa zeraman soinean baina dantza-
rako makilak hartu eta moldatu
egin zen. Bestela, aurten abaltzis-
ketarrek dantzari berri bat dute
zortziko taldean eta ez zuen arazo-
rik izan ondo aritzeko. Honek ere
ez zuen galdu urteroko ostatuko
hamaiketakoa eta hori igerri egin
zen.

Amezketan harrobi sendoa
Amezketan bi abantail gutxienez
badituzte: alde batetik, herria han-
diagoa da; bestetik, neskek ere
dantza egiten dute. Beraz, urte as-
korako Talai-Dantza gordeko
dute, eta nola gainera. Aurten bi
taldetan banatu dira ere, beti beza-
la, eta elkartu direnean, 18 lagun
zeuden: beraz, 8 dantzariz osatu-
tako bi talde, gehi beste bikote bat.
Dantzari berri batzuk izan dira
aurtengoan.

Ugartetik herri gunera zetozen
gazteak, trikitixa eta panderoaren
laguntzaz. Puska biltzen aritu zi-
ren eta bildu zuten, bai, dexente.
Azkar-azkar dantzatzen dute he-
rri honetan eta erritmoa galdu
gabe. Makilen hotsak erraz entzu-
ten ziren herriko txoko askotan
nahiz eta urruti xamar ibili. 

Gaur ere bai
Dena dela, ez dute lanarekin buka-
tu herri honetan, gaur berriz ere
dantza saioak baitituzte eta kaleji-
ran ibiliko dira baserriz baserri,
goizean hasita. Gauean, berriz,
merezitako afaria egingo dute
dantzari gazteek. 

Lau kamera ezberdin zeuden plaza inguruan, Abaltzisketakoen dantza grabatzeko asmotan.N. U.

Ezker eskuin: Amezketan, puska biltzen; Abaltzisketan Gorostidi dantzan; Talaiak Txindoki mendiari begira.N. U.

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Goizean
kaleetan usain

gozoa

Garbitzaileen lana ezinbestekoa
da urte osoan eta bereziki jaietan.
Horregatik, gaurkoan, gure Gora
haiei eskaini diegu. Goizean-goiz
Dianara joan zirenek frogatuko
zuten kaleetan zegoen usain go-
xoa, xaboi gozo usaina. Gustura
aritu ziren tolosar guztiak txaran-
garen atzetik saltoka usain gozo
horrekin. Zaila izaten da kaleak
garbi mantentzea baina garbitzai-
leek lortu dute... E. EZEIZA

Urtero bezala, autoak
kaleetan oker aparkatuta

Urteroko ogia da eta behin eta berriz errepikatzen dena sasoi
honetan. Kaleetan kotxeak aparkatu ezinik eta... azkenean
gaizki aparkatu. Urtero errepikatzen den zerbait izanik, nola ez
diogu irtenbidea ematen?  E. EZEIZA

Urte askoan!
Uxue Munduate Zabala
(Anoeta). Gaur urtebete. Aitona
eta amonaren partetik.

AAgurrak


